
        
            
                
            
        

    
	Л. Одгэрэл

	 СЭТГЭЛ 
(Долоон үзэгдэлт жүжиг)

	 Зохиогчийн эхээс 

	Цогт охин тэнгэр сангийн захиалгаар Цагаан бамбарууш хэвлэлийн газарт 2020 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Дүрүүдэд:

	 

	1. Төрбат – Өндөр нуруутай, өргөн цээжтэй, буржгар хар үстэй цайвар царайтай зураач залуу. 

	 

	2. Амар – Дунд зэргийн нуруутай, тамирчин байрын биетэй, баруун хацар дээрээ сэлмээр цавчуулсан юм шиг урт сорвитой, ширүүн харцтай залуу. 

	 

	З. Жаргал – Өндөрдүү нуруутай, зөөлөн харцтай, нүдэнд дулаахан, нэлээн шийдэмгий байрын, даруухан, цайвар царайтай оюутан залуу. 

	 

	4. Оргил – Жижгэвтэр биетэй, зальжин нүдтэй, хүний өөдөөс худлаа инээсэн, чанга дуутай цэвэрхэн бор, оюутан залуу. 

	 

	5. Болд – дунд зэргийн нуруутай, савхан урт хуруутай, нүдэндээ галтай, нүүрэндээ цогтой, сэргэлэн байрын 10 орчим насны хүү. 

	 

	6. Сэргийлэхийн дэслэгч – Өндөрдүү нуруутай, хөрслөг бор царайтай, сагсуудуу байрын, нэлээн биеэ тоосон шинжтэй, их л дэгжин хувцасласан ганган дэслэгч. 

	 

	7. Цэрмаа – Болдын ээж, 30 нэлээн гарсан байрын, цэвэрхэн цагаан царайтай, нүдэнд маш дулаахан, үсээ их дэгжин зассан даруухан эмэгтэй. 

	 

	8. Готов – Болдын аав, 40 гарсан байрын, дунд зэргийн нуруутай, их бодлогоширсон харцтай, буурал сортой богино халимаг үстэй, их тайван байрын эр. 

	 

	9. Сүх – Дунд зэргийн нуруутай, сэргэлэн цовоо харцтай, нимгэн шар царайтай, хурдан шалмаг хөдөлгөөнтэй, өөрийнхөө төлөө юу ч хийж мэдэхээр байрын залуу. 

	 

	10. Номин – Дунд зэргийн нуруутай, дөлгөөн дулаахан харцтай, цайвар цагаан царайтай, туниа муутай байрын туранхай. 20 гаруй насны бүсгүй. 

	 

	11. Баяр – Өндөрдүү нуруутай, өргөн цээжтэй, хурдан шалмаг хөдөлгөөнтэй, хар бор ажилд эвдэрсэн байрын том гартай, даруухан байрын 20-оод насны залуу. 

	 

	12. Дулмаа – 50 орчим насны, их л намбалаг байрын, буурал орсон үсээ цэмцгэр зассан, нүдэнд дулаахан, махлагдуу даруухан эмэгтэй. 

	 

	13. Туслах дүрүүд – Бор, Гончиг чийрэг бадируун залуучууд мөн энгийн хоёр сэргийлэгч, технологийн албаны дарга Тулга, гадаад хэлтсийн албаны дарга Нямаа, нэг цагдаа.

	 


1-р үзэгдэл

	 

	Сүхбаатарын Районы сэргийлэхийн хаяг тогтоох хүлээлгийн өрөөнд өрнөх үйл явдал. Уг өрөөнд 4 залуус хоёр хоёроороо талцан өөд өөдөөсөө харан маргалдан суугаа харагдана. Зэргэлдээх жижүүрийн өрөөнөөс хаалганы дээд хэсгийн цонхоор тэдний байдлыг тагнан жижүүрийн офицер, 2 сэргийлэгчийн хамт байн байн харан сууцгаана.

	 

	Оргил – Олон юм хуцаад байвал үзүүлээд өгье! ( Төрөөг цохихоор дайрна )

	 

	Амар түүнийг хажуу талаас нь элэгдэн нам цохин суулгана. 

	Энэ бүхнийг хаалганы цонхны цаанаас харан суусан дэслэгч яаран гүйн орж ирнэ. 

	 

	Дэслэгч – Муусайн хулгайчууд яах гээд байна аа! Аятайхан байхгүй бол хохь чинь шүү!

	 

	Оргил – Энэ нэг муу гоожуур бас юу вэ! Чи хоолноосоо салахыг хүсээгүй л юм бол аятайхан харьцаарай! (Агсарна)

	 

	Уур нь хүрсэн дэслэгч хажуугийн өрөөнөөс 2 сэргийлэгчийг хаалганы цонхоор дохин дуудан оруулж ирнэ. 

	 

	 Дэслэгч – Энэ овоо гарыг эрүүлжүүлэхэд хийчих! Хэр шийртэй гарыг нь үзье!

	 

	Оргил – Маргааш та муусайн юмнууд бүгд ажилгүй болно доо, намайг хэний хүүхэд гэдгийг мэдэхгүй л байна даа! (Орилсоор чирэгдэн гарна. )

	 

	Төрбат – Танай энэ дальжаакаас ганц болж байна аа, новш гэж!

	 

	Жаргал – Яагаад Оргилоос болсон гэж? Үнэндээ та хоёроос л болоо биз дээ!

	 

	Төрбат – Чинийхээр бол бид хоёр УБ рестораны хаалганы шилийг хагалсан болж байна уу! Тийм ч юм байхгүй шүү!

	 

	Жаргал – Үгүй л дээ! Гэхдээ та хоёр л түүний найз охиныг эргүүлж өдөө биз дээ!

	 

	Төрбат – Юу? Яахаараа бид зуслангийнхаа охинтой мэндэлж болохгүй гэж? Яршиг л байна!

	 

	Жаргал – Юу? Оюунаа танай зуслангийнх юм уу?

	 

	Төрбат – Тийм ээ, тийм! Манай хөрш айлын охин. 

	 

	Жаргал – Түүнийгээ тэгээд эртхэн хэлэхгүй яасан юм бэ!

	 

	Төрбат – Танай тэр балай мөн сонсох байсан байхдаа, Харагдаач!

	 

	Жаргал – Тийм дээ! Тэр их согтчихсон байсан. Гэхдээ л танай найз түрүүлж түүнийг цохио биз дээ!

	 

	Амар – Хэрвээ би өрсөөгүй бол тэр Төрөөг цохих байсан биз дээ? Яахаараа ийм сагсуу байдаг байна аа! Чадахгүй байж новш чинь. (Уурлана). 

	 

	Төрбат – Ингэхэд чамайг хэн гэдэг вэ? Намайг Төрөө. Бид 2 дөчин мянгатынх (Гараа сунган Жагаад өгөхөд тэрээр гар барилцана. )

	 

	Жаргал – Намайг Жагаа, миний найзыг Оргил гэдэг. Бид Сансрынх. 

	 

	Амар – Намайг бол Амраа гэдэг! (Мөн Жагаатай гар барина. )

	 

	Төрбат- Жагаа чи юу хийдэг вэ?

	 

	Жаргал – Би Киевт сурдаг төгсөх курсийн оюутан! Харин манай Оргил МУИС-ийн оюутан. 

	 

	Төрбат – Би уг нь зураач ухаантай гэхдээ одоохондоо ажилгүй байгаа. 

	 

	Амар – Найз нь гэрийн дээдийнх! (Инээмсэглэнэ. )

	 

	Яг энэ үед хаалга онгойход нөгөө Дэслэгч 10 настай байрын хүүхдийг чирч оруулж ирээд булан руу түлхэн суулгаад гарна. 

	 

	Жаргал – Ахын дүү зүгээр үү?

	 

	Болд – Зүгээрээ ах аа! Би гайтай юм шиг энэ муу онгироо дэслэгчтэй дандаа таарчихдаг юм. 

	 

	Жаргал – Юу? Чи тэгэхлээр дандаа хэрэг тарьж явдаг хүн үү?

	 

	Болд – Үгүй л дээ! (Доошоо харна. )

	 

	Жаргал – Чи энэ удаа ямар хэрэг тариад баригдсан юм бэ?

	 

	Болд – ХИД-ээс компот, варень авч гарч байгаад чихдүүлчихгүй юу!

	 

	Амар – Чи урьд нь хулгайн хэргээр хэдэн удаа баригдсан бэ?

	 

	Болд – Хоёр гуравхан удаа! (Тоосон шинжгүй хариулна. )

	 

	Жаргал – Яагаад хулгай хийдэг юм бэ?

	 

	Болд – Ээж, дүү хоёртоо л амттай зүйлс идүүлэх гээд!

	 

	Амар – Энэ удаад дүү хүү ч давтан хэргээр ачигдах л юм байна даа! 

	 

	Болд – Үхсэн ачигдвал ачигдана л биз! Үсрээд аавын байгаа шоронд л аваачих биз. Яадгийн. 

	 

	Амар – Энэ чинь харин санаатай хүү юу! Аав чинь шоронд байгаа юм уу?

	 

	Болд – Тийм ээ! шоронд ороод жил бол байна.

	 

	Амар – Хүүхдийн колони, насанд хүрэгчдийн шорон чинь тусдаа шүү дээ, дүү минь. 

	 

	Болд – Өө!

	 

	Амар – Миний дүү, шорон гэдэг чинь хэцүү, муухай газар, хүсээд байх юм биш. Хүний харцаар хөдөлж амьдрах ч амаргүй шүү! За тэгээд юу сайхан дур сайхан өөрөө л мэдэж дээ! ( Болд дуугүй сууна. )

	 

	Жаргал – Ахын дүү! Сайхан амьдралыг өөрийнхөө хөдөлмөрөөр л бүтээх хэрэгтэй дээ! Чамд сургуульдаа сайн сурах юм бол сайхан амьдрах бололцоо ч их л байна даа. Социалист нийгмээс авах зүйл хэдхэн байдгийн нэг нь үнэгүй боловсрол болохоор сайн суралцах хэрэгтэй дээ!

	 

	Болд – Та хүүхэд байхдаа хэр сурдаг байсан бэ?

	 

	Жаргал – Ах нь бараг л дандаа онц сурч байсан даа! Одоо ч мөн адил дээд сургуульдаа онц сурдаг. 

	 

	Болд – Пөөх, тийм үү? Тэгээд энд юү хийж байгаа юм бэ?

	 

	Төрбат – Эр хүнд хазгай гишгэх цаг гэж байна аа, миний дүү. 

	 

	Болд - Би та хэд шиг аав, ээжтэйгээ хамт байсан бол ч! 

	 

	Жаргал - Миний дүү битгий тэгж шалтаг хайж бай! Өөрөө л зүгээр хичээх хэрэгтэй! Ах нь дөнгөж 10 настайдаа аав, ээжээсээ өнчирч хоцорсондоо. 

	 

	Болд – Өө! (гайхсан байртай харна)

	 

	Жаргал- Миний дүү хичээл номдоо шамдаад, муу зуршлаасаа салахыг бодоорой! Өөрийнхөө төлөө чадахгүй бол хэн нэгэн хайртай хүнийхээ төлөө зүтгэчих тэгвэл бүх зүйл чинь дагаад сайхан болчихдог юм. 

	 

	Болд – Аан. (Дуугүй сууна)

	 

	Төрбат – Дүү хүү! Сайн хичээх хэрэгтэй. Эзэн хичээвэл заяа хичээнэ гэдэг биз дээ!

	 

	Болд – Та хэд өөрсдөө надтай адилхан хоригдож байгаа юм байж юундаа над руу дайраад байгаа юм бэ! ( уцаарлана ). 

	 

	Амар – Чам руу дайрсан хүн алга! Бас хүний үг сонсох дургүй ээ, болчихъё! Энэ бүтэхгүй бацаан байна аа, зам нь шулуудчихаж!

	 

	Тэднийг ийнхүү ярилцан суухад гадаа аль хэдийн өглөө болчихсон хүмүүс шуугилдаж байв. 

	 

	Болд – Намайг дуудав уу даа! Ээжийн дуу л гарах шиг болох юм! (Өрөөний хойд талын 

	 буланд өндөрт орших төмөр тортой жижиг цонх руу авиран зүүгдэнэ. )

	 

	Болд – Ээж ээ ээж ээ! Хүү нь энд байна аа! Надаа санаа битгий зовоорой, намайг удахгүй гаргана гэсэн. Ангийн багшид өвчтэй гээд хэлчхээрэй! (Орилно). 

	 

	Энэ үед нөгөө дэслэгч бөөн уур гүйн орж ирнэ. 

	 

	Дэслэгч – Муу хулгайч, доошоо буу! ( Болдын хөлөөс угз татахад Болд духаараа хана мөргөн шалан дээр унахад дэслэгч түүнийг өшиглөнө)

	 

	 Үүнийг хараад Жаргал бөөн уур босож ирнэ. 

	 

	Жаргал – Яасан дээрэлхүү новш вэ! (Дэслэгчийг заамдан авна). 

	 

	Энэ үед Төрөө харвасан сум шиг үсэрч очоод өргөн цээж, өндөр нуруугаараа хаалганы цонхийг таглан зогссон харагдана. Амраа үгийн зөрөөгүй дэслэгчийг элэгдэн дор нь нам суулгана. Дэслэгч элгээ тэврэн жаал сууснаа босож ирнэ. 

	 

	Дэслэгч – Муусайн хулгайч та хэдийг төрийн цагдаа зодсон хэргээр эрүү үүсгэн шоронд хатаана даа, харж л байгаарай! (Гарч явна). 

	 

	Жаргал Болдыг эвтэйхэн өргөн өвөр дээрээ авч хэвтүүлнэ. 

	 

	Жаргал – Дүүгийн энд тэнд нь өвдөж байна уу? Толгой нь зүгээр байгаа даа. 

	 

	Болд – Өвдсөн газар алга аа, ах аа! Гурван ах нартаа баярлалаа!

	 

	Жаргал – Зүгээрээ! Ингэхэд ахын дүүгийн нэр хэн билээ? Чи чинь хүзүүн дээрээ их сонин мэнгэтэй юм аа? ( инээмсэглэнэ). 

	 

	Болд – Тийм ээ, ах аа! Миний нэрийг Болд гэдэг! Харин таныг хэн гэдэг вэ?

	 

	Жаргал - Намайг Жагаа, энэ ахыг Амраа харин тэр ахыг чинь Төрөө. 

	 

	Амар – Одоо өнгөрсөөн, цагдаа зодсон хэргээр яг ачигдсаан!

	 

	Жаргал- Сургууль ч будаа! Дээр нь нөгөө цонхны төлбөрийг бас төлж л таарах байх даа! Ёстоо гайтай юм боллоо. 

	 

	Төрбат – Төлбөр нь хэд гарлаа?

	 

	Жаргал - 2000 төгрөг гэсэн. Надаа ч савхин дээл авах гэж хадгалсан 1300 төгрөг байгаа л даа!

	 

	Амар – Би бол ганц ч төгрөг гаргахгүй. Хагалснаараа тэр муу сагсуу хулгайч өөрөө л төлдөг юм байгаа биз. 

	 

	Жаргал – Өө, түүнд ганц ч төгрөг байхгүй ээ! Дандаа хүн болгоноор даалгаж явдаг юм. 

	 

	Төрбат – Яадаг новш вэ! Би 400 төгрөг гаргаж болж байна. Надаа байгаа нь л тэр. 

	 

	Болд – Ах нар аа, дүүд нь 10 төгрөг байна! Үүнийг авчих, тэгэх үү? ( 10 гаргана ирнэ). 

	 

	Жаргал – Баярлалаа Болдоо! Хэрэггүй ээ. Энэ мөнгөөрөө миний дүү ээж, дүү хоёртоо амттай зүйл авч өгөөрэй, за юу?

	 

	Төрбат – Жагаа, танай дальжаакийн аав үнэхээрийн том дарга уу?

	 

	Жаргал- Үгүй чиш! Согтуудаа л мөрөөдөж байхгүй юу! Аав нь энгийн нэг жолооч хүн. 

	 

	Төрбат – За за, тэгвэл бүх зүйл дуусжээ!

	 

	 

	1-р үзэгдэл төгсөв.

	 

	
2-р үзэгдэл.                                              6-жилийн дараах үйл явдал.

	 

	Болдын гэрт өрнөх үйл явдал гарна. Гэрт Болдын ээж Цэрмаа гал дээрээ цай чанан зогсоно. Гэрийн зүүн хойморт түүний дүү Баяр зурагтаа үзэн сууна. Харин Болд өөрөө хоймрынхоо орон дээр ном уншин сууна. 

	 

	Цэрмаа – Баяраа хүү минь яагаад бас эмээгээ уйлуулж орхив доо?

	 

	Баяр – Нэг их сүртэй зүйл болоогүй шүү дээ, ээж ээ! Эмээ өөрөө л “ээжийнх нь байж байгаа царай энэ 2 хүүхдийнхээ байгаатай мөн ч таарч дээ!” гээд олон юм яриад, биднийг гоочлоод байхаар нь дургүй хүрээд “танай хүүхдээс л болоо биз дээ” гээд хэлчихсэн чинь уйлаад унасан. 

	 

	Цэрмаа – Яаж байгаа золиг вэ чи! Яахаараа том хүний өөдөөс цор цор хийж байдаг юм бэ! Эмээ чинь бид гурвыг л гэсэндээ тэгж хэлээ биз. 

	 

	Баяр – Өрөвдөж байгаа нь үнэн л юм бол өөр зөндөө аргаар хэлж болно биз дээ. Би ямар төлөгч биш яаж мэдэхийн! ( уцаарлана). 

	 

	Болд – Ээж минь наад Баяраадаа үг хэлснээс хаданд очиж хашхирсан нь дээр байх аа. Тэртэй тэргүй өөрийгөө л өмөөрнө 

	 

	(Баяр түүн рүү муухай харна). 

	 

	Баяр – Ээж ээ, хүүгээ уучлаарай!

	 

	Цэрмаа – Надаас уучлалт гуйх яах вэ! Маргааш эртхэн очиж эмээгээ аргад за юу? Сайхан мэдээрэй чи! Аавд чинь бичнэ шүү. 

	 

	Баяр – За ээж ээ!

	 

	Болд - Ээж! Нээрээ өчигдөр намайг Жонн гэдэг нэг Англи хүн үүгээр шагнаад (1000$ гаргаж өгөхөд ээж нь гайхаад ухаан алдах шахна!). 

	 

	Цэрмаа- Юу вэ энэ чинь? Юун их доллар вэ? Ямар учраас гаднын танихгүй хүн чамд ийм их мөнгө өгдөг байна аа? Чи чинь арай... (их л айсан харцаар хүүгээ нэвт ширтэнэ). 

	 

	Болд – Ээж та одоо яагаад байна аа? Би уржигдар орой Баярын орны хажуугаас түрүүвч олоход дотор нь 5000$, бичиг баримт, нэрийн хуудастай байхаар нь Баяраас учрыг асуутал олсон гэсэн. Тэгэхээр нь өчигдөр нэрийн хуудас дээрх дугаараар нь залгаад аваачиж өгтөл намайг шагнасан байхгүй юу. 

	 

	Цэрмаа – Чи битгий худлаа яриад бай! Хэзээ чи Англи хэл мэддэг болчих оо вэ? Миний хүү ээждээ үнэн ээ хэлчих! Ээж нь гуйж байна хүү минь!

	 

	Болд – Ээж ээ! Хүү нь худлаа ярьж, хулгай хийхээ болиод бараг 6 жил болж байхад  та намайг одоо болтол хардаад байдаг юм уу? Гомдмоор байна шүү! Миний аз дайрахад тэр хүн Монгол орчуулагчтай юм байна лээ. 

	 

	Цэрмаа - Ээж нь хүүдээ итгэж байна аа! Тэгэхдээ танихгүй хүн ийм их мөргөөр шагнасан гэхлээр чинь итгэж өгөхгүй, муу юм бодогдоод. Ээжийгээ уучлаарай! Сайн зүйл хийгээд шагнуулсан хойно миний хоёр хүү ядахдаа энэ хагасыг нь ав, ээж нь бусдыг сайн хадгална аа. ( 500$-ийг нь Болдод буцаан өгнө). 

	 

	Болд – Баярлалаа ээж ээ! Үүнийг бид хэрэгтэй зүйлд зарна аа.

	 

	(Баяр Болд руу муухай хялам хийж харан сууна). 

	Баяр ярианы сэдвийг хурдхан өөрчлөхийг оролдоно. 

	 

	Баяр – Аавын зөвлөснөөр хашаанд тарьсан моднууд мөн сайхан ургаж байна аа! Тийм ээ, ээж ээ. 

	 

	Цэрмаа – Тийм ээ! Их сайхан ургаж байна. Яг аавынх нь сэтгэл шиг. 

	 

	Баяр – Аав ер нь сургуульд байхдаа хэр байсан бол оо!

	 

	Цэрмаа - Их сайн сурагч байсан шүү! Манай сургуулийн тооны ангийн ганц гавал нь байлаа. 

	 

	Баяр - Юу? Аав бас тань шиг 1-р арван жилийг төгссөн юм уу?

	 

	Цэрмаа – Тийм шүү дээ! Яг манай оны тооны ангийг төгссөн. Төгсдөг жилдээ олон улсын тооны олимпиадад Чех улсад оролцоод хүрэл медаль авч ирээд Москва-д эдийн засгийн дээд сургуульд ямар ч шалгалтгүй шууд явсан. 

	 

	Болд – “Гавал” байж шүү!

	 

	Цэрмаа – Тийм ээ, яг чам шиг!

	 

	Баяр – Мундаг юм аа! Дээд сургуульдаа хэр байсан бэ?

	 

	Цэрмаа – Дээд сургуулиа улаан дипломтой төгсөж ирсэн хүн шүү!

	 

	Баяр – Тэгээд яагаад архи уудаг болчихсон юм бэ?

	 

	Цэрмаа – Оюутан байхдаа л уудаг болчихсон юм. 

	 

	Баяр – Та бас Москвад төгссөн бил үү?

	 

	Цэрмаа – Тийм ээ! Ээж нь технологийн дээд сургуулийг нь дунд төгссөн. Аавынх нь сургуулийн оюутнуудын ихэнх нь дарга нарын хүүхдүүд байдаг байсан болохоор тэдний зарим нь жирийн айлын хүүхдүүдээ их л ад үзэж дээрэлхдэг байсан гэдэг. Хашааных, хөдөөгийнх гээд хэлэх хэлэхгүйгээр гоочлох бүрд нь аавын чинь дургүй нь хүрэхлээр архиар сэтгэлээ засдаг байсан гэдэг юм. 

	 

	Болд – Өө тэгвэл Баярын буруугаа хүн рүү чихдэг зан аавынх юм байна шүү дээ! 

	 

	Цэрмаа – Тийм ээ! Бараг тэр зангаасаа болж хэрэгт орсон доо. 

	 

	Баяр – Ээж! Та энэ ахад хэл л дээ юм л бол над руу дайрах юм. 

	 

	Цэрмаа – Ах чинь чиний төлөө хэлж байхгүй юу! Миний хүү л бусдад буруугаа чихэх гэдгээ больчих. Хэрвээ ах чинь биеэ засаж аваагүй бол ч хоёулаа яаж мунгинах байсан бол доо!

	 

	Баяраа ахиад л ярианы сэдвийг өөрчлөх гэж оролдоно. 

	 

	Баяр – Аав яаж яваад хэрэгт орчихсон юм бэ!

	 

	Цэрмаа – Архинаас л болохгүй юу даа! Аав чинь сургуулиа төгсөж ирээд нэг хэсэгтээ Монгол банканд ажилсан юм. Тэнд нь сургуульд нь хамт сурч байсан дарга нарын хүүхдүүдээс ихэнх нь дарга болчихсон байсанд нь дургүй нь хүрч байна гээд л архи уусаар удалгүй ажилгүй болсон. 

	 

	Баяр – Аавын зөв байсан юм биш үү! Хэн ч байсан тэр арын хаалганы нойлуудаар удирдуулахыг хүсэхгүй шүү дээ. 

	 

	Болд – Аав ар гэр, аав ээжээ бодсон бол архи уухгүй байж болох л байсан даа. 

	 

	Цэрмаа – Яг үнэн! Аав нь тэгээд нэг хэсэгтээ ажилгүй явтал нэг найз нь барилгын цэргийн нэг том ангийн бензин колонкийн эрхлэгчийн ажилд оруулж тусалсан юм. 

	 

	Баяр – Тэр чинь ёстой гоё ажил байсан юм биш үү!

	 

	Болд – Мангар аа! Яалаа гэж архи уудаг хүнээр тийм бэлэн мөнгө, талонтой  холбоотой ажил хийлгэж болдог юм бэ!

	 

	Цэрмаа - Тийм шүү! Тэр ажилд ороод л удалгүй жолооч нартайгаа хамт уугаад л эхэлсэн. Тэгээд заримдаа согтуудаа талонгүй зээлээр шатахуун шахаж өгчхөөд дараа нь хэнээс хэчнээн талон авахаа санахгүй будилсаар яваад нэг л мэдэхэд улсыг 28000 төгрөгөөр хохироосон хэрэгт ороод ял авсан даа. 

	 

	Баяр – Юу? Ердөө 28000 төгрөгийн төлөө 8 жил авсан юм уу?

	 

	Цэрмаа – Тэр үед 28000 төгрөг их мөнгө байсан юм. Социалист өмчийг шамшигдуулах юм бол бүр хүнд ялтай байлаа. Одоогийнх шиг ингэж төрийн өмчөөр тоглоно гэж байхгүй шүү дээ!

	 

	Болд – Социализмын үеийн хууль ч чанга шүү! Тэгэхдээ та байраа зараад дээр нь өвөө, эмээгээс мөнгө авч нэмэрлээд улсыг хохиролгүй болгосон гэдэг биз дээ?

	 

	Цэрмаа – Тийм ээ, тэглээ ч тэр үед хууль бол хууль байсан болохоор яах ч арга байгаагүй юм даа. 

	 

	Баяр – Тэр муусайн дарга нарын хүүхдүүдээс хэд нь сургуулиа төгсөж чадалгүй улсыг яаж хохироосон бол гэж бодохоос дургүй хүрээд байна. 

	 

	Цэрмаа – За тэр шүү! Ахиад л бусад хүмүүст буруугаа тохох гээд уналаа!

	 

	Баяр – Уучлаарай! Ээжээ уур хүрээд. 

	 

	Цэрмаа – Одоо хэдүүлээ өөдрөг сайхан зүйл ярьцгаая! Аавыгаа удахгүй суллагдаж ирэхээс өмнө хэдүүлээ хашааныхаа модыг улам сайхан ургуулаад ой шиг болгочхоод сууж байвал сайхан аа! ( инээмсэглэнэ). 

	 

	2-дугаар үзэгдэл төгсөв.

	
3-дугаар үзэгдэл

	 

	Албаны байрын засалттай тохилог том өрөөнд 3 залуус ярилцан сууцгаана. Тэдний нэрс бол Амар, Бор, Гончиг. Мөн тэр өрөөний нэг буланд цус нөжтэйгөө хутгалдан ухаангүй болтлоо зодуулсан Болд сарвайн хэвтэж харагдана. 

	 

	Бор – Амраа үүнийг одоо яах вэ?

	 

	Амар -Юу ч гэсэн ухаан орог!

	 

	Гончиг – Энэ нээрээ зэрлэг зодолддог гар байна лээ шүү! Манай нөгөө 3-ыг ганц ганц цохиод л нам унагасан шүү. 

	 

	Амар – Мундаг хөдөлгөөнтэй гоё  зодолддог хоёр хүү байна лээ! Нөгөө дүү нь яасан бэ?

	 

	Бор – Гадаа машинд гар нь хүлээстэй нөгөө гуравтай үлдсэн. Тэр новш миний эрүүг золтой хуга өшиглөх шахсан шүү! Одоо хүртэл эвгүй оргиод л байна. 

	 

	Амар – Та нар насанд хүрсэн тавын таван эрс байж хоёр бацаанд алуулж байсан шүү! (Ёжтой инээмсэглэнэ). 

	 

	Гончиг - Хэрвээ чи ирж үүнийг бороохойдож араас нь нам цохиж унагаагүй байсан бол ч бид балрах байсан байх шүү! (Болд руу хялам хийж харна).

	 

	Амар – Балрах байсан байх гэнэ шүү, бүр дуусах байсан байж! Үүнийг та хэд таньдаг уу? 

	 

	Гончиг- Мэдэхийн хувьд мэднэ ээ! Гадаа байгаа Баяраагийн ах, Болдоо гэдгийн.

	 

	Амар – Сайн зодолддог мөртөө бас их зоригтой хүүхдүүд байна лээ. Ах нь тэгэхдээ бүр илүү юм аа! Үүнийг болдог бол эгнээндээ элсүүлэх юм сан. 

	 

	Бор – Тэр бүтэхгүй байх аа! Энэ жинхэнэ “коммунист” гар гэсэн. Сургуулийнхаа шилдэг сурагч гэнэ лээ, тэгээд бас болоогүй хагас, бүтэн сайн өдрүүдэд зах дээр өдөржин тэрэг түрж мөнгө олоод ээждээ тусалдаг юм. Дүүгээсээ шал өөр хүн. 

	 

	Амар – Нэг айлын 2 хүүхэд байж үү?

	 

	Бор – Тийм ээ! Үнэхээр ондоо. Дүүгээ биднээс салган авах гэж их оролддог юм. 

	 

	Амар – Тийм номын гар юм бол хаана ингэж сайн зодолдож сурдаг байна аа? (Бодолд автан зогсоно). 

	 

	Гончиг – Энэ 2 таеквондогоор хичээлдэг гэсэн. Хэд хэдэн том тэмцээнд түрүүлж байсан гэсэн шүү. 

	 

	Амар – Тийм байх аа! Нэг л ондоо байсан юм. Гэхдээ бас гудамжны зодоонд сайн юм шиг харагдаад байгаа юм даа. ( гайхширна). 

	 

	Бор – Нөгөөх чинь сэргэж байх шиг байна!

	 

	Амар – Нүүр лүү нь сайн усаар цацаад гүйцэд сэрээгээд наашаа аваад ир!

	 

	Гончиг, Бор хоёр Болдыг гүйцэд сэрээчхээд чирэн авчирч Амраагийн өмнө сөгдөн суулгана. 

	Бага зэрэг ухаа орсон Болд иргэн тойрноо гайхан харна. 

	 

	Болд - Ах аа, намайг яах гэж энд авчирсан юм бэ? Биднийг яалаа гэж ингэж зодож байгаа юм бэ! Миний дүү хаа байна аа?

	 

	Амар- Яасан олон юм ярьдаг новш вэ! Олон юм ярилгүй миний мөнгийг гаргаад ир. 

	 

	Болд – Ах аа, та юун мөнгө яриад байна аа? Би таныг танихгүй шүү дээ!

	 

	Амар – Чамд миний 5000 доллар байгаа гэсэн. Алив, гаргаад ир. 

	 

	Болд – Юун 5000 доллар вэ? Хэн тэгж байгаа юм бэ?

	 

	Амар – Чи энэ хоёр залуусыг таних уу?

	 

	Болд – Урьд нь хэд хэдэн удаа манай дүүтэй хамт байхад нь харж байсан юм байна. 

	 

	Амар – Тэгвэл танай дүүд байсан бидний 5000$-ийг чамайг авсан гэсэн. Тэр мөнгийг гаргаад ир. 

	 

	Болд – Ямар? Баярын олсон гадаад хүний түрийвчтэй мөнгө үү?

	 

	Амар- Тийм ээ, тийм! Хурдан гаргаад ир!

	 

	Болд – Ах аа, тэр түрийвчтэй мөнгийг Баяр олсон гэхээр нь би эзнийг нь олоод буцаагаад өгчихсөн шүү дээ!

	 

	Гончиг – Энэ худлаа шаагаад байна аа! Үүнийг жаахан гөвөөд өгье!

	 

	Амар – Хэрэггүй ээ, байж бай! Ахын дүү ахынхаа мөнгийг гаргаад өгчих, тэгээд л бол оо!

	 

	Энэ үед Амраагийн утас дугарна. Амраа утсаар ярьсаар зүүн тийшээ эргэн цонх руу харахад түүний баруун хацар дээрх онцгой сорив Болдын нүдэнд тусна. 

	 

	Болд- Амраа ах аа, та дүүгээ танихгүй л байна даа!

	 

	Амар – Юу гээд хуцаад байна аа! Чи бид хоёр хэзээнээс ах дүү болчхов оо. Хэрвээ мөнгө гаргаад өгчихвөл ах дүү болж болох л юм. 

	 

	Болд- Зургаан жилийн өмнө та надтай Сүхбаатар дүүргийн цагдаагийн хэлтэс дээр танилцсанаа санахгүй байна уу?

	 

	Амар- Тэр үед цагдаагийн хэлтэс, дүүрэг мүүрэг гэж ярьдаггүй байсан, юу хуцаад байна аа. Олон юм ярилгүй мөнгө гаргаад өг, хохь чинь шүү!

	 

	Болд – Яагаа вэ дээ! Тэр шөнө та 2 найзтайгаа нийлээд намайг өмөөрч цагдаа зодоогүй юү даа!

	 

	Амар – Юу? Чи тэгэхлээр тэр гонио бацаан юм уу?

	 

	Болд – Тийм ээ, Амраа ах аа! Дүү нь дүрээрээ байна!

	 

	Амар - Нээрээ чамайг чинь Болдоо гэдэг шүү дээ! Ах нь бүр мартчихаж. Чи чинь ямар том залуу бол оо вэ. Ахыгаа ашгүй яаж танив даа?

	 

	Болд – Уучлаарай ах аа! Сорвиор чинь ( доошоо харна )

	 

	Амар- Аан тийм үү! Чи нөгөө дурлаад байсан колонидоо ороогүй юм аа янз нь ( инээмсэглэнэ )

	 

	Болд – Тийм ээ, Ах аа! Ороогүй ( жуумалзана ). Дүү нь та хэдтэй танилцсанаасаа хойш засрахаар шийдээд их мэрийж яваа. 

	 

	Амар – Сайн байна, болж дээ. Одоо харин ахдаа ахынхаа мөнгийг гаргаад өгчих. 

	 

	Болд- Амраа ах аа! Тэр мөнгийг үнэхээрийн эзэнд нь буцаагаад өгчихсөн шүү дээ!

	 

	Амар – Үнэн яриад байгаа юм уу? Яаж?

	 

	Болд – Тэр мөнгөтэй түрийвчинд нэрийн хуудас байхаар нь дугаараар нь залгаад аваачаад өгчихсөн юм аа. 

	 

	Амар – Чи Англиар ярьдаг юм уу?

	 

	Болд – Үгүй! Тэр хүний орчуулагчаар дамжуулж яриад өгчихсөн. 

	 

	Амар – (инээмсэглэх аядаад) Тэгээд зүгээр л авчхаж байна уу?

	 

	Болд – Маш их баярласан! Тэгээд намайг 1000$-оор шагнасан. 

	 

	Амар – Хм, баларсан юм болж дээ! За, за. Одоо яах вэ. Чамайг дүүгээ гэж бодоод 1000$-ийн чинь 500$-г авъя. Болж байна уу?

	 

	Болд – Болж байна аа, ах аа! Ашгүй би тэр мөнгийг эмээдээ өгөхөөр биедээ авч явсан юм.( авч явсан 500$-оо гаргаж өгнө). 

	 

	Амар – Сайн байна! Миний дүү хүсвэл ахтайгаа ажиллаж болно шүү дээ!

	 

	Болд – Би ажилламааргүй байна аа! Уучлаарай дүүгээ. 

	 

	Амар -Тэр чиний л хэрэг шүү дээ!( инээмсэглэнэ)

	 

	Болд - Амраа ах аа, та манай дүүг зүгээр л явуулчих тэгэх үү?

	 

	Амар - Чамайг гэж бодоод энэ удаад дүүг чинь зүгээр явуулъя! Тэгэхдээ миний нүднээс хол байлгаарай. За юү? 

	 

	Болд – Танд баярлалаа!

	 

	Амраа Болдын мөрөн дээр нөхөрсгөөр гараа тавина. 

	 

	Амар – Чи зөв зам сонгож ээ! Дүүгээ ч бас засаж авахыг бодоорой!

	 

	Болд – Тэгнэ ээ, ах аа! Би ингээд явъя даа. 

	 

	Амар – Тэг тэг. Миний дүү зорьсондоо шүү. Тэгэхдээ зодоон цохионоос хол байгаарай. Чиний гарын аяыг даах хүмүүс цөөхөн юм шиг байна шүү! Болгоомжтой байгаарай, өөртөө битгий их эрдээрэй!

	 

	Болд – За дүү нь хичээнэ ээ. За баяртай!

	 

	3- р дугаар үзэгдэл төгсөв.

	 

	
4-р үзэгдэл.                                 3-жилийн дараах үйл явдал                                           

	 

	Эргэн тойрондоо дүүрэн ургаа модтой, цэвэрхэн цэмцгэр барьсан байшинд өрнөх үйл явдал. Уг байрны зочдын өрөөнд 4 хүн байх бөгөөд тэд их л баяр хөөртэй харагдана. Тэнд байгаа хүмүүсээс Болдын аав Готов, ээж Цэрмаа нь илүү ихээр догдолсон харагдана. 

	 

	Готов – За миний хүүгийн явсан ажил бүтэв үү?

	 

	Болд – Маргааш бараг бүтчих байх аа!

	 

	Готов- Яасан? Юү болов? Хоёулаа визний мэдүүлгээ буруу бөглөчихсөн байна уу?

	 

	Болд – Үгүй ээ, аав аа. Бид хоёр ганц ч алдаагүй байна лээ гээд бод доо! Таны Англи хэл үнэхээрийн сайн юм аа. Хаана ийм сайн сурсан юм бэ?

	 

	Готов – Аав нь оюутан байхдаа үзээд гадарладаг болсон юм. Тэгээд дээр нь нөгөө хэцүү нэртэд байхдаа өдөр болгон үздэг байсан болохоор овоо гадарладаг болсон доо. Миний хүүгийн Англи хэл ч бас тун дажгүй юм байна лээ шүү. Сургуульдаа үзээ юу?

	 

	Болд – Дээд сургуульд төлөх зардлын мөнгө байхгүй болохоор хямдхан Англи хэлний курс харьцуулж байгаад Арго багшийн Англи хэлний 6 сарын курст орж төгссөн. 

	 

	Готов- Арго багшийн сургуулийн сургалт сайн гэдэг үнэхээрийн үнэн юм аа. 

	 

	Болд - Тийм шүү! Сургалт сайтай дээр нь бас хямдхан гээд бод доо. 

	 

	Готов – Монголчууд бид ардчиллын буянаар бүх зүйл дээр үнэхээрийн сонголт сайтай болжээ. Тун азтай шүү!

	 

	Цэрмаа - За тэр яах вэ! Тэгээд миний хүү виз ээ яахаар болов?

	 

	Болд – Би бичиг хэрэгт нь бичиг баримтаа үзүүлтэл үзэж үзэж байснаа дутуу байна гээд буцаагаад өгчихсөн. 

	 

	Цэрмаа – Өө. Тэгээд бүтсэнгүй юу?

	 

	Болд - Би тэгэхээр нь, “одоо яах уу, ах аа?” гэтэл “бичиг баримтаа бүрдүүлээд ир”   гэсэн. Би “Танд туслах арга байхгүй юм уу” гэтэл за яах вэ нэг хүний дугаар өгье! Тэгэхдээ нэлээн үнэтэй шүү! гээд нэг номер өгсөн шүү!

	 

	Цэрмаа – Чи тэгээд тэр хүнтэй нь ярьсан уу?

	 

	Готов – Юу боллоо гэж хүссэн болгонд нь мөнгө төлж байдаг юм! Хаашаа хүн бэ тэр золиг чинь. Хахууль горьдоод байгаа юм биш үү! Аав нь маргааш хүүтэйгээ хамт явна аа. 

	 

	Цэрмаа – Чи яах нь уу? ( их л сандарна). 

	 

	Болд – Ээж минь хүү нь яалаа гэж мөнгөөр бичиг баримтаа янзлуулах вэ дээ! Тэгж байдаг мөнгө нь ч хаа байгаа юм. (Инээмсэглэнэ). 

	 

	Цэрмаа – Тэгээд миний хүү болихоор шийдээ юу?

	 

	Болд – Аав та хоёр сандраад хүний яриаг гүйцэд сонсохгүй юм аа. Би уг нь маргааш бараг л бүтэх байх гэсэн биз дээ!

	 

	Баяр – Та өөрөө л бичиг баримтыг чинь буцааж өгсөн гээ биз дээ!

	 

	Болд – Тийм л дээ! Одоо та гурав аан гээд анхааралтай сонсож бай! За юу. 

	 

	Цэрмаа – За ёстой тэгье!

	 

	Болд – Тэгээд намайг бичиг баримтаа аваад гарахаар явтал араас хэн нэг нь дуудахаар нь эргээд хартал бичиг хэргийн өрөөнд цаана зогсчхоод ажиглаад байсан англи хүн байв. 

	 

	Цэрмаа – Тэгээд юу болсон бэ?

	 

	Болд – Тэгээд надаас Болдоо чи намайг танихгүй байгаа юм уу? гээд надтай гар барих үед нь би түүнийг таньсан. 

	 

	Цэрмаа – Бас юун таньдаг Англи хүн бэ?

	 

	Болд – Яагаа вэ, тээр жил би түрийвчийг нь олж өгсөн Жонн гуай байж таарсан шүү. 

	 

	Цэрмаа – Нөгөө доллароор шагнадаг хүн үү?

	 

	Готов – Хөгшөөн битгий яриаг нь таслаад бай л даа! Тэгээд юу болсон бэ, миний хүү!

	 

	Болд – “Та Жонн гуай байна шүү дээ! Ямар сайн Монголоор ярьдаг болоо вэ?” гэтэл сурч байгаа юм аа гээд, чи энд виз хөөцөлдөж яваа юм уу? Алив наад бичиг баримтаа гэж аваад уншиж гарсан. 

	 

	Цэрмаа – Тэгэхлээр Жонн гэдэг хүн чинь Английн элчинд ажилдаг байх нь ээ?

	 

	Болд – Тэгээд би түүнээс та энд ажилдаг юм уу? гэтэл Жонн гуай “тийм ээ, би эндхийн консул шүү дээ!” гээд инээмсэглээд, би одоо хуралтай болохоор явалгүй болохгүй нь. Чи маргааш 10 цагт хүрээд ирээрэй ! Ирэхлээр чинь тухтай уулзана аа гээд явсан. 

	 

	Готов – Тэгээд бичиг баримтыг чинь яасан бэ?

	 

	Болд – Аваад явсан! Тэгээд намайг гарахаар явтал бичиг хэргийн ах гүйх шахуу хүрч ирээд “Чи манай консулыг таньдаг юм уу?” гэхлээр би “сайн танина миний ах шиг хүн” гэтэл, нөгөө ах чинь хайлсан тугалга шиг болж ирээд хоёулаа нэг гараад хурдан уулзаадах уу гэдэг байгаа. 

	 

	Цэрмаа – Яах нь уу золиг чинь! Миний хүүгээр. 

	 

	Болд – Гадаа гаруутаа л нөгөө ах, ахыгаа уучлаарай миний дүү, май үүнийг ав гээд 500$ гаргаж өгөхлөөр нь би аваагүй. 

	 

	Готов – Миний хүү ийм л хүү дээ! Тэр балиар золиг ёстой нэг долигонож байна уу?

	 

	Болд - Би түүнд таныг би хэрэгт хийхгүй! Та битгий санаа зов гээд явах гэтэл, хэрэг гарвал ахдаа хэлээрэй! Ах нь тусална шүү! Миний дүү гээд бараг л миний өмнө сөгдөх нь холгүй байсан шүү!

	 

	Готов – Миний хүүгийн виз бараг л бүтчих юм биш үү! Ийм сайхан мэдээг тэмдэглэхгүй байж яаж болох юм бэ! Алив хөгшөөн нэг шил юм аа цаанаасаа гаргаад өгөөч. ( бүгд түүн рүү эмээсэн байртай харна). 

	 

	Болд – Аав дэмий, хэрэггүй шүү дээ!

	 

	Готов – Битгий санаа зовцгоо л доо! Би дажгүй ээ, 10 жил архи уухгүй болоод ирсэн юм чинь ийм сайхан баяртай өдөр гурван хундага татаж болно биз дээ. 

	 

	Баяр – Яг л гурван хундага шүү, аав аа!

	 

	Готов – Тэгнэ ээ! Миний хүү. За энэ хундагыг хүүхдүүдийнхээ сайн сайхны төлөө барья!

	 

	Цэрмаа – Алив би нэг татчихъя! (инээмсэглэнэ). 

	 

	Готов – За энэ хундагаа ардчиллын төлөө өргөе! Хэрвээ ардчилал ялаагүй бол юун Англи, Америк мөн Японы сумо мантай. Мөн хувийн өмчийн талаар бол бүр мөрөөдөхийн ч хэрэггүй байлаа шүү дээ. 

	 

	Цэрмаа – Хэлээд яах вэ! Ардчиллын буянаар гэхэд миний хөгшин 10 компанийн тайланг 2 жил гаргаж өгөөд л хөлсөөр ийм сайхан байр барилаа шүү дээ. 

	 

	Готов - Бид ч мөн сайхан нийгэмд амьдарч байна даа! Хийж бүтээж чадвал ч учир ч их байна шүү! За үүнийг бүх хүмүүсийн сайн сайхны төлөө ууя!

	 

	 4-р үзэгдэл төгсөв.

	
5-дугаар үзэгдэл.                                    8-жилийн дараах үйл явдал.                                                                           

	 

	Их л сайхан засалттай нэгэн тохилог бааранд өрнөх үйл явдал. Энд өнөөдөр Болд, дүү Баяр, Баярын найз мөн тэдний хэлтсийн дарга Сүх, нягтлан Номинтой “Баасан ахын төрсөн өдрийг “ тэмдэглэцгээнэ. Тэд нэлээн халцгаасан шинжтэй чанга чанга дуугаар ярилцан хөхрөлдөнө. 

	 

	Сүх – Болдоо ахдаа гурав дахь жилдээ дараалан компанийн шилдэг борлуулагчаар шалгарсанд ахин баяр хүргэе!

	 

	Болд – Баярлалаа! Өнөөдөр бүгдийг чинь би даан шүү! Сайн ууцгаагаарай. 

	 

	Баяр – Та л дааж таараа шүү дээ! 10 саяар шагнуулсан юм чинь! (инээнэ). 

	 

	Номин - Болдоо чи нээрээ мундаг юм аа! Чамаар үнэхээр бүр бахархаж байна. ( инээмсэглэнэ). 

	 

	Сүх – Чи түүнийг “Болдоо ах” гэж бай мэдэв үү!

	 

	Болд – Хэрэггүй яах гэсэн юм бэ! Номин надаас ердөө гурван насаар дүү юм чинь. 

	 

	Сүх – Тэгвэл би бас танаас хэдхэн насаар дүү биз дээ. 

	 

	Болд – Чи бол миний дүүгийн найз болохоор ондоо хэрэг!

	 

	Сүх – Тэгж ярих юм бол би таны дарга тэгэхлээр одоо энэ мөчөөс эхлээд би өөрийг чинь чи гэж дуудна аа!

	 

	Болд – Тэгээ тэг!

	 

	Баяр – Манай ах ч мундаг шүү! Тийм ээ. 

	 

	Номин – Үнэхээр мундаг! Тэгэхдээ Болдоо чи дээд сургуульд орвол маш сайн сураад бүр л мундаг болно доо!

	 

	Баяр – Яах юм бэ тэгж цаг үрээд! Манай ах бол аль хэдийн Англид суралцаад инженер болоод ирсэн хүн. 

	 

	Сүх – За тэгж худлаа бүлт үсрэхээ болж үз! Очиж очиж бүр Англид байхдаа ч яах вэ дээ. Олон юм ярилгүй алив урдхаа барь л даа!

	 

	Болд - Уг нь үнэн шүү!

	 

	Номин - Пөөх ямар мундаг юм бэ! Тэгээд Английн аль хотод ямар сургууль төгсөө вэ?

	 

	Болд – Би Лондонд төгсөж ирээд бараг 4 жил болж байна даа!

	 

	Номин – Ямар гоё юм бэ! Улсын тэтгэлээр үү, хувиараа юу?

	 

	Болд – Аль аль нь биш ээ! Бараг л танихгүй хүний мөнгөөр. 

	 

	Номин – Яаж тэр вэ?

	 

	Болд – Намайг анх Англи явахад консул Жонн гуай захиа дайж аав, ээждээ явуулсан юм. Тэр захиаг нь аав, ээж нь уншчихаад сүйд болоод намайг гэртээ үнэгүй суулгаад дээр бас тэтгэлэгтэй сургууль олж өгч туслаад төгстөл дэмжиж тусалсан даа. 

	 

	Сүх – За наад сургууль ном ярихаа боль оо! Шал уйтгартай юм. ( Номин руу муухай харна. )

	 

	Номин – Пөөх ямар сайн хүмүүс вэ! Чи их азтай юм аа. Тэгээд ямар мэргэжил эзэмшиж ирсэн бэ?

	 

	Болд – Явсан нохой яс зууна гэгчээр хос 2 морьтой болоод ирсэн дээ. ( инээмсэглэнэ). 

	 

	Сүх – Болдоо одоо боль оо, юун бас морь яриад унав аа! Алив урдхаа... 

	 

	Номин – Бүр тэгээд хоёрын хоёр мэргэжил эзэмшээд ирсэн байх нь ээ, мундаг юм аа. Ямар ямар мэргэжил вэ?

	 

	Болд – Механик инженерийн болон мөн Дийжийгийн мэргэжил. 

	 

	Номин – Чи мэргэжлийн дийжий юм бол бас хөгжмийн их авьяастай байх нь ээ? Мундаг юм аа!

	 

	Сүх – Чи дандаа ингэж битгий тэнэг ээ гайхуулж бай л даа! Дийжий гэдэг чинь гуанзны аяга, таваг угаагчийг хэлдэг байхгүй юу. (Бүгд инээлдэнэ). 

	 

	Болд – Дийжийгийн ажил ч сайхан ажил шүү! Хүний газарт ресторанд аяга, таваг 4 жил угаасны хүчинд би ч их зүйл сурч авсан даа! Дээр нь бас надад тусалдаг хоёртоо ч бага ч гэсэн нэмэр болсон шүү. 

	 

	Баяр – Юу сурах уу?

	 

	Болд – Хүний үг дааж, ажилдаа эзэн болж, нямбай хандаж мөн их тэвчээртэй болдог юм даа. 

	 

	Номин – Тэгээд бүр Англид төгссөн байж ийм олон жил ингээд борлуулагч хийж яваа юм уу! Арай ч дээ, манай компани уг нь ажилчдаа ур чадвараар нь сайн шалгаж авдаг шүү дээ! Бүр гайхчихлаа. 

	 

	Баяр – Харин тийм ээ! Ах төгсөж ирээд ажил их л хайсан боловч олдоогүй юм аа! Тэгэхлээр нь би манайд борлуулагчийн орон тоо байна гээд ажилд оруулдаг л буруутлаа. Ах аа! Дүүгээ уучлаарай. ( уйлж гарна). 

	 

	Болд – Баяраа чи юу яриад байна аа? согтчихсон юм бол харьж унт! Би хувьдаа хийж байгаа ажилдаа их дуртай, тэгээд ч цаг нь болохоор бүх зүйл болдгоороо болно гэж боддог шүү. 

	 

	Сүх – Номин гуай би чамд хэлээ биз дээ битгий утгагүй зүйл яриад бай гэж! Чи бүр байсаар байгаад миний Баярааг уйлуулчихлаа! Хохь чинь шүү. 

	 

	Болд – Сүхээ чи яагаад эмэгтэй хүнтэй ингэж бүдүүлэг харьцаж байгаа юм бэ? Болиорой!

	 

	Сүх – За за уучлаарай даа! Алив урдхаа. 

	 

	Баяр – Манай аав ахыг өөрийнхөө ажилдаг компанид орооч гэж гуйгаад бараагүй шүү. Наадах чинь зөрүүд, ёстой өөрийнхөөрөө хүн дээ. 

	 

	Номин – Тэгэхдээ л арай дэндүү юм аа!

	 

	Сүх – Хүүш хүүхэн гуай чамд хэлтсийн дарга чинь юм хэлээд байгаа юм биш үү! Өөр ярих зүйл олдохгүй байгаа бол одоохон эндээс зайл!

	 

	Номин – За за явлаа! ( нүдэндээ нулимстай босно). 

	 

	Болд - Сүхээ чи юундаа сагсуураад байна аа! ( босож ирнэ). 

	 

	Сүх - За юун сүртэй юм бэ! Хүн зүгээр тоглож байхад чинь уучлаарай! ( Номиныг гараас нь татан суулгана). 

	 

	Баяр – Одоо хэдүүлээ өөр зүйл яръя!

	 

	Сүх – Яг зөв! Болдоо чи яагаад гадаад хэлтсийн Цэцгээг тоодгүй юм бэ! Ёстой дажгүй мөртөө үнэн баян айлын охин шүү дээ!

	 

	Болд – Надад баян хоосон нь ерөөсөө ч хамаагүй. Би зөвхөн зүрхээ л чагнана. 

	 

	Баяр – Манай ах мангар шүү! Би л бол мөнгөтэй рүү нь явна. 

	 

	Сүх – Эртээд оройны гурван хүүхнийг чамаас болоод найрч чадаагүй. 

	 

	Болд – Өөрсдөө найрч чадалгүй алдчихаад над руу чихэхээ боль доо ( инээмсэглэнэ). 

	 

	Сүх – Яг найрах гэж байтал чамд хандраад байсан өндөр хүүхэн нь бусдыгаа дагуулаад явчихсан л даа. 

	 

	Болд - Өө доожоогүй шүү дээ! Гэхдээ одоо Номины дэргэд хүүхэн ярихаа больё! 

	 

	Сүх - Энэ Номин одоо юу юм бэ!

	 

	Номин – Сүхээ чи арай дэндэж байна шүү! Баяраа чи тийм их мөнгөнд дуртай юм бол өөр мөнгө сайтай ажил олж хийгээч!

	 

	Баяр – Би ямар өөр зүйл хийж чадах биш! Надад ингээд тэргээ бариад явахад сайхан байдаг юм шүү. Би ч бас хөнжлийнхөө хэрээр хөлөө жийхээ муухан мэднэ шүү! (Инээнэ). 

	 

	Сүх – Тэгэхдээ баян царайлаг бүсгүй хажуудаа суулгаад явбал бүр л жаргалтай биз дээ! (Инээнэ). 

	 

	Болд – Хоёроо! Номины хажууд хүүхэн ярихгүй гэж тохирсон доо!

	 

	Сүх - Үхсэн энэ хачин номоос өөр юм мэдэхгүй гөлийсөн юмны хажууд юу ч ярьсан яадаг юм бэ! Тийм биз дээ хүүш (Номины нүүр лүү хуруугаараа чичилнэ). 

	 

	Болд – Чи яалаа гэж эмэгтэй хүнд гар хүрч байгаа юм бэ?

	 

	Сүх – Та муу хэдийг яасан ч миний дур. Би та хэдийн дарга чинь байна мэдэв үү! (Номиныг алгадна). 

	 

	Болд үгийн зөрөөгүй Сүхээг цохиж унагана. Сүхээ босож ирээд Болд руу дайрах үед Баяр түүнийг цохих гэтэл Болдын хөл өрсөн орж ирээд Сүхээг үсэрч унатал нь өшиглөнө. 

	Сүхээ ширээ тулан босож ирнэ. 

	 

	Сүх - Захирлын хүүхдийг зодвол чамд яадгийг үзүүлнэ дээ! (Орилно). 

	 

	 Удалгүй цагдаа орж ирнэ. 

	 

	Сүх – Энэ хүн намайг дүүтэйгээ нийлж зодсон. (Болд руу заана). 

	 

	Цагдаа – Энэ үнэн үү? ( Болдоос асууна). 

	 

	Болд – Үнээн би түүнийг зодсон! Гэхдээ миний дүү түүнд хуруу ч хүрээгүй. 

	 

	Цагдаа - Энэ үнэн үү? ( Номиноос асууна). 

	 

	Номин – Үнэн! Гэхдээ тэр Сүхээ өөрөө эхэлсэн шүү дээ. (Уйлна). 

	 

	Цагдаа – Таныг хүн зодсон хэргээр баривчилж байна! (Болдыг гавлан авч явна). 

	 

	5-р үзэгдэл төгсөнө. 

	 

	
 6-р үзэгдэл.                                                  6-сарын дараах үйл явдал.                                                                     

	 

	“Оч” компанийн захирлын өрөөнд өрнөх үйл явдал. Захирлын өрөөнд захирал Жаргал, гүйцэтгэх захирал Төрбат, Техникийн албаны дарга Тулга мөн гадаад хэлтсийн дарга Нямаа нар ширээ тойрон сууцгаана. 

	 

	Зах. Жаргал – Та бүхнийг шуурхайдаа хоцролгүй хүрэлцэн ирцгээсэнд баярлалаа! Өчигдөр орой үйлдвэр дээр техникийн гэмтэл гарч үйлдвэрийн автомат шугам нам зогссон талаар ярилцах гэсэн юм. 
1. Гэмтлийг цаг алдалгүй оношлоод зогсохгүй, мөн гаднаас яаралтай туслалцаа авч үйлдвэрийнхээ шугамаа ашиглалтад оруулсан хамт олондоо баярлалаа. 
2. Гэмтэл гарах үед ямар нэгэн хүн гэмтээгүй нь тун сайн. Мөн гэмтлийг ингэж хурдан засаагүй бол бид их хэмжээгээр алдагдал хүлээх байлаа. 
Энэ бүхнээс амжилттай авч гарсан хамт олондоо ахин баяр хүргэе! Одоо техникийн албаны дарга Тулга та болсон явдлын далаар тодорхой ярина уу?

	 

	Т. а. д Тулга – Өчигдөр оройн 22 цагт үйлдвэрийн бүрэн автоматжуулсан шугам гэмтлийн улмаас нам зогсох үед засварын хэлтсийнхэн шууд ажилдаа орсон боловч  шугамыг ажилд оруулж чадаагүй! Гэвч гэмтлийг амжилттай оношилж чадсан. 

	 

	Е. зах. Төрбат – Тэгээд яаж зассан юм бэ?

	 

	Т. а. д. Тулга – Гэмтэл бүр бүрэн компьютерчилсон төв хянах самбарт байсан болохоор бид Англиас ирж угсралт хийж өгсөн инженерийн багтай Лондон руу холбогдсон боловч манайхны техникийн талын хэлний мэдлэг дутсанаас сайн ойлголцохгүй байлаа. 

	 

	Г. Зах. Төрбат – Юу гэх гээд байна! Цаана чинь бүхэл бүтэн гадаад харилцааны хэлтэс байхад Англи хэлтэй хүн олдохгүй байна уу?

	 

	Т. а. д. Тулга – Бидний дунд Англи хэлтэй хүмүүс хэд хэд байсан боловч техникийн талын хэллэг маань хүрч өгөхгүй гологдоод.

	 

	Г. Зах. Төрбат – Баларсан юм! Тэгээд юу болсон бэ?

	 

	Т. а. д Тулга – Би засварын хэсгийнхэн болон гадаад харилцааны хэдтэй хамтран техникийн толь бичиг ашиглан Лондоны хэдтэй харьцаж байтал борлуулалтын хэлтсийн Болд тэнд явж таарсан. 

	 

	Г. Зах. Төрбат – Юун тэр бүтэхгүй нөхөр Болд болоод явчхав аа?

	 

	Т. а. д Тулга – Тэр үед борлуулагч Болд бидний ярианд оролцоод зарим үгний чинь утга тохирохгүй байна. Би оролдоод үзэх үү, болох уу гэхлээр нь зөвшөөртөл харилцуур аваад бараг төрлөх хэлээрээ ярьж байгаа юм шиг ярилцаад засварын хэдийг удирдан амралтгүй хэдэн цаг ноцолдон шугамыг ажилд оруулсан. Болдын Англи хэл болон, техникийн мэдлэг маш өндөр юм байна лээ!

	 

	Зах. Жаргал – Сайн хэрэг болж! Даанч тэр нөхөр намайг орж ирэхэд үүдний өрөөнд унтаж байсан юм. Би толгойг нь бага зэрэг засаж хэвтүүлээд ороолтоо дэрлүүлсэн минь сайн хэрэг болжээ. (Инээмсэглэнэ). Болд манай байгууллагын шилдэг борлуулагчаар 3 жил дараалан шалгарсан байх аа?

	 

	Г. Зах. Төрбат – Тийм ээ!

	 

	Захирал Жаргал утсаа аван залгана. 

	 

	Зах. жаргал – Хүний нөөцийн дарга Дулмаа гуайг борлуулагч Болдын анкетыг аваад яаралтай ороод ир гэдээ!

	 

	Удалгүй хүний нөөцийн дарга зөвшөөрөл авч орж ирээд Жаргалын ширээн дээр

	Болдын анкетыг тавина. 

	 

	Зах. Жаргал - Баярлалаа Дулмаа гуай! Та тийшээ суу!

	 

	Өөрөө шууд Болдын анкеттай танилцана. 

	 

	Зах. Жаргал – Ямар сонин юм бэ! Энд ерөөсөө Болдыг 10 жилийн боловсролтой гэсэн байх юм. 

	 

	Х. н. д. Дулмаа - Уучлаарай захирал аа! Би алдаа гаргасан байж магадгүй дараа ахиж магадлаад танд мэдэгдье! (Нүүр нь улайсан харагдана). 

	 

	 Жаргал захирал ахин утсаа аван залгана. 

	 

	Зах. Жаргал – Нарийнаа! Болдтой холбогдоод өөртөө байгаа бүх төгссөн сургуулийнхаа гэрчилгээг мөн ажилд орохдоо бөглөсөн анкетынхаа хуулгатай бололцоотой үедээ аваад ир гэдээ. 

	 

	Х. н. д. Дулмаа - Захирлаа тантай нэг жич уулзаж болох уу?

	 

	Зах. Жаргал – Болно оо, тэгье! ( хамт өрөөнөөс гарна). 

	 

	Тэд тун удалгүй эргэн орж ирээд суудалдаа сууцгаана. Удалгүй Дулмаа гуай захирал Жаргалын ширээн дээр очно. 

	 

	Х. н. д. Дулмаа – Энэ Болдын анкетын эх хувь нь! (жижиг зөөврийн компьютероо ширээ дээр нь нээн тавьж өгнө). 

	 

	Жаргал анкеттай сайн танилцаад их л ууртай Дулмаа руу харна. 

	 

	Зах. Жаргал – Борлуулагч Болд Англи дээд сургууль төгссөн юм байна шүү дээ! Тэгээд тогтохгүй бас сургуулиа төгссөн оноо нь маш өндөр юм. Бид ийм хүнээрээ бүхэл бүтэн 3 жил борлуулагч хийлгэх ч гэж дээ!

	 

	Г. Зах. Төрбат - Дулмаа гуай энэ чинь ер нь юу л болоод байна аа?

	 

	Х. н. д. Дулмаа - Би тэр үед өөрийн дүүгийн хүүхэд Ганболдыг ажилд авахын тулд Болдын анкетыг дутуу бөглөсөн тал байгаа, намайг уучлаарай!

	 

	Г. Зах. Төрбат – Ганболд ч уг нь ажилдаа сайн дарга шүү!

	 

	Х. н. д. Дулмаа -Үнэхээр сайн шүү!

	 

	Зах. Жаргал - Нөхөд минь ингэхэд та хэдээс зарим нь компанийнхаа уриаг мартаад байх шиг байна. Би та бүхэнд нэг сануулаад хэлчихье! Манай уриа бол дэлхийн хөгжлийг Монголдоо! Тэгэхэд та нарын зарим чинь Монголоор дүүрэн болсон авлига, арын арын хаалгыг компанид нэвтрүүлэх сонирхолтой байх шиг байна. Бид үүнийг хэзээ ч зөвшөөрөхгүй!

	 

	Г. х. х. д. Нямаа – Тийм ээ! Бид ойлгож байгаа!

	 

	Зах. Жаргал - Тийм бол сайн л байна! Дулмаа гуай таны ажилдаа сайн, мөн бидэнтэй хамт удаан ажилласанд чинь бид баярлаж явдаг. Гэхдээ таны энэ танил талаа харж хүн ажилд авдаг асуудалтай яагаад ч эвлэрч чадахгүй! Иймд таныг би ажлаас чинь халахаар шийдлээ!

	 

	Г. Зах. Төрбат - Захирлаа дэндүү яаруу шийдвэр гаргаж байгаа юм биш үү!

	 

	Зах. Жаргал - Үгүй ээ! Харин ч оройтчихсон байж магадгүй. Энэ бол Дулмаа гуай анхны хэрэг биш! Урьд нь боловсрол мэдлэгээр нь шалгаруулалгүй хэд хэдэн хүмүүсийг ажилд авсан байдаг. 
Үүнд: Манай эхнэртэй зохицон хуйвалдаж манай ахын хүү Зоригийг, мөн гүйцэтгэх захирлын хүү Сүхийг, өөрийн дүүгийн хүүхэд Ганболдыг гэх мэт. 
Энэ бол зөвхөн миний мэдэж байгаа нь шүү! Нөхөд өө. 

	 

	Х. н. д. Дулмаа – Захирал аа, би буруугаа ойлгож байна аа! Иймд ямар ч шийтгэл хүлээхэд бэлэн байна аа. Намайг уучлаарай! (уйлна). 

	 

	Зах. Жаргал - Манай компани хээл хахууль, танил талаар хэнийг хэзээ ч ажилд авч болохгүй! Шинээр ажилд орогчдыг зөвхөн тэдний мэдлэг чадвар, ажилд хандах хандлагыг харж авах ёстой. Иймд би доорх шийдвэрийг гаргаж байна. 
1. Хүний нөөцийн дарга Дулмааг ажлаас чөлөөлөх 
2. Арын хаалгаар ажилд орсон Зориг, Сүх, Ганболд нарын албан тушаалыг нэг шатаар буулгах. 
3. Борлуулалтын албаны даргаар Болдыг томилох. 
Үүнийг дэмжиж байгаа нь гараа өргөнө үү!
За тохирлоо бүгдээрээ зөвшөөрч байгаа болохоор! Дулмаа гуай өөрт чинь 6 сарын цалинг чинь олгох болно! 
Гүйцэтгэх захирал аа, та түр үлдээдхээч! Бусад нь явцгааж болно! Баярлалаа. 

	 

	Г. Зах. Төрбат – Яасан? ярих чухал хэрэг гараа юу?

	 

	Зах. Жаргал – Хүүг чинь тушаал бууруулсанд уучлаарай!

	 

	Г. Зах Төрбат – Тэр яах вэ! Чамайг маш зөв шийдвэр гаргасанд чинь баярлалаа! Найз нь чамаас нэг зүйл дээр уучлалт гуймаар байна?

	 

	Зах. Жаргал – Юунд тэр вэ?

	 

	Г. Зах. Төрбат – Болдыг ажлаас нь халуулах гэж би чамайг их зовоосныг минь уучлаарай! Тэр чинь ч гэсэн зөв шийдвэр байжээ. 

	 

	Зах. Жаргал – Тэр үед яах вэ дээ! Залуу хүн ганц алдаа л биз гэж бодоод, тэгээд ч би танай дэлчгэр шарыг сайн мэднэ дээ. Ингэхэд чи бид хоёр анх яаж танилцлаа мартаагүй биз дээ. (инээмсэглэнэ). 

	 

	Г. зах. Төрбат – Тийм дээ! Тэр муу хүү манай Сүхээгээс болж шоронд явах шахсан шүү! Бурхан минь. 

	 

	Зах. Жаргал – Нягтлан Номины аав дээр хэрэг нь очоогүй байсан бол тавиад туулгах байлаа. Ингэхэд чи намайг мэднэ дээ! Танай Сүхээд би хүү шигээ хайртайг. Тиймд чи дэлчгэр шарыгаа надад даатгаж орхи, би түүнийг хажуудаа байлгая.

	 

	Г. Зах. Төрбат - Ямар сайн хэрэг вэ! Тохирлоо шүү. Би цаадхыг чинь багад нь ээжтэй нь орхиод ондоо хүнтэй суучихсан болохоор гэмшээд юм хэлж чаддаггүйг чи мэднэ дээ. (инээмсэглэнэ). 

	 

	 6-дугаар үзэгдэл төгсөв. 

	
7-р үзэгдэл.                                                                  5-жилийн дараа

	 

	Нэгэн тохилог рестораны тусгай өрөөнд зассан баярын ширээний ард өрнөх үйл явдал. 

	Баярын ширээг тойрон их л олон хүмүүс хоорондоо баяртай хөөрөлдөн сууцгаана. Тэдний дунд цагдаагийн дүрэмт хувцастайгаа суугаа хурандаа Дорж бусдаас содон харагдана. 

	 

	Зах. Жаргал - (босож үг хэлнэ) Та бүхэнд, миний урилгыг хүлээн авч хүрэлцэн ирсэнд маш их баярлалаа! Юуны өмнө гадаадад чухал ажилтай явж байгаад хуримд чинь очиж чадаагүйдээ шинэ хос Болд, Номин хоёроосоо уучлалт хүсье!
Сүүлийн хэдэн жил компани маань их хурдацтайгаар өргөжин томорсон учраас Маркетингийн алба, Борлуулалтын алба мөн Техникийн албуудыг нэгтгэн захирах шинэ гүйцэтгэх захирлын орон тоо бий болгосон бөгөөд энэ албан тушаал дээр нөхөр Болдыг тавих болсныг баяртайгаар мэдэгдье! За ингээд бүгдээрээ урдах хундагаа барцгаана уу!

	 

	Болд – Баярлалаа, та бүхэндээ. Би та бүхнийхээ итгэлийг дааж хичээж ажиллах болно оо. 

	 

	Г. Зах. Төрбат - Одоогоос 20 гаруй жилийн тэртэй Жаргал бид хоёр компаниа байгуулж билээ. Өнөөдрөөс ингээд гурвуулаа нэгдэн нэгэн хүчээр 3000 ажилтантай компаниа удирдан ажиллах болсонд туйлын их баяртай байна аа. Шинээр сонгогдсон гүйцэтгэх захирал Болддоо ахин баяр хүргэе!

	 

	Эргэн тойрных нь хүмүүс цөм Болдод баяр хүргэцгээнэ. Тэдний дунд ээж Цэрмаа нь хүүгээр их л бахарсан байртай сууна. 

	 

	Ц. Х. Дорж - Монгол улсад татвар төлөлтөөрөө сүүлийн 15 жилд тогтмол Айргийн 5 явж ирсэн ийм хариуцлагатай компанийн удирдлагын багт орсон өөрийн хүргэн Болддоо баяр хүрье!

	 

	Сүх – Би Болдтой найзлаад бараг 10-аад жил болж байна. Энэ хугацаанд бид сайндаж, муудаж л явлаа. Тэр байтугай би нэг удаа түүнийг ажлаас халуулж хэрэгт оруулах гээд тэнэгтэж явахад Болд надтай нөхөрсөг хэвээрээ л харьцан тусалж байхыг хараад би өөрөөсөө үнэхээр ичиж билээ! Тэр цагаас хойш би их л хичээж яваа!
Найздаа баяр хүргэе!

	 

	Зах. Жаргал - Би одоо хурандаа Доржоос нэг зүйл хүсмээр байна?

	 

	Ц. Х. Дорж - Тэг, тэг мөнгөнөөс бусдыг бол юу ч байсан болно. (инээмсэглэнэ). 

	 

	Зах. Жаргал- Чи өвөө болохоороо үр, ач нартаа “танай аав чинь намайг хүмүүжүүлсэн хүн шүү!” гэж хэлж сургаарай! За юу. 

	 

	Ц. Х. Дорж - Чи чинь найз гэдгээрээ далимдуулаад юу л гэх гээд байна даа! (инээмсэглэнэ). 

	 

	Зах. Жаргал - Та удахгүй мэдэх болно, тайван суугаад хүлээж бай даа! Одоо надад шинэ гүйцэтгэх захирал Болддоо захих нэг зүйл байна. 

	 

	Болд – За!

	 

	Зах. Жаргал – Чи байна шүү дээ өөрийнхөө хүүхдүүдэд “ээжийн чинь аав, өвөө чинь миний аминд хоёр ч удаа орсон юм шүү!” гэж сануулж байгаарай. 

	 

	Болд – Та юу хэлээд байгааг ойлгохгүй байна аа!

	 

	Г. Зах. Төрбат – Жагаа чи согтчихсон юм уу, хаашаа юм бэ? Намба алдаад. 

	 

	Зах. Жаргал – Ийм баяртай өдөр ер нь согтсон ч яадаг юм бэ! Болд оо чамайг Сүхээг зодоод хэрэгт орох гэж явахад чинь хэн аварсан бэ? (инээмсэглэнэ). 

	 

	Болд – Номины аав!

	 

	Зах. Жаргал – За тийм байж, тэгвэл чамайг  22 жилийн өмнө тэр үеийн Сүхбаатарын районы сэргийлэхийн хаяг тогтоохоос хэрэгт орохоос чинь хэн аварч тавьж явуулсан гэж бодож байна?

	 

	Болд – Пөөх! Та яаж тээр жилийн явдлыг мэдэж байгаа юм бэ? Гайхмаар юм. Тэгэхэд хэн суллаж явуулсныг би мэдэхгүй зүгээр яв гэхлээр нь гараад явсан. 

	 

	Зах. Жаргал – Тэгэхэд суллаж явуулсан хүн бол... хүн бол ахиад чиний хадам аав Дорж байсан юм даа. 

	 

	Болд – Аав аа, баярлалаа! Та үнэхээрийн миний аминд хоёр удаа оржээ. 

	 

	Ц. Х. Дорж – Зүгээрээ хүү минь! Гэхдээ наад золиг чинь нэг давслаад байх шиг байна. Аав нь нэг л ойлгохгүй л байна. 

	 

	Зах. Жаргал – Би нэг ч зүйл нэмж яриагүй шүү! Болд оо, тэр өглөө чамайг цонхон дээрээс тэврээд буулгасан дэслэгчийг санаж байна уу? Тэр хүн бол чиний хадам аав Дорж юм шүү! Би ерөөсөө давслаагүй байгаа биз дээ, Доогий! (Ха ха гэж чангаар инээнэ). 

	 

	Ц. Х. Дорж – Юу тэр хүү!

	 

	Зах. Жаргал – Тийм тийм дүрээрээ мөн!

	 

	Болд – Тэр үед тийм зан гаргаж байсан байж намайг суллаж явуулсан гэж үү! (гайхсан байртай Дорж руу харна). 

	 

	Ц. Х Дорж – Тийм ээ! Тэр өдөр чи намайг үнэхээр хүмүүжүүлж чадсан шүү! Би тэр өдөр энэ хэдэд элэгдүүлээд сууж байхдаа өвдсөндөө биш өөрийг чинь гомдоосондоо сэтгэл минь их өвдөж байсан. 

	 

	Болд – Та тэгэхэд их ууртай гарч явсан даа! Би тэр өдрөөс хойш гурван ахыг өөрөөсөө болоод шоронд оруулчихлаа гээд их л харамсаж амьдарч явтал, ашгүй нэг өдөр Амраа ахтай санаандгүй таараад тайвширсан шүү. 

	 

	Г. Зах Төрбат – Хадам аав чинь тэр үед бидний үнхэлцгийг авахаар жүжиглэж байсан юм байна лээ! Овоо жүжигчин байгаа биз. ( инээнэ). 

	 

	Ц. Х Дорж – Тийм шүү! Тэр үед үнэхээр тархин дундуураа татуулаад авах шиг болоход өөрөөсөө яасан их ичсэн гэж санана аа. Өөрийнхөө хүүхэд шиг хүүхдийг дээрэлхдэг дээд мэргэжилтэй ийм дэслэгч байх гэж өөрийгөө үзэн ядсан шүү. Тэгээд маргааш нь энэ гурваасаа уучлалт гуйгаад, тэр цагаас хойш өнөөг хүртэл сайхан найзалж явна даа. 

	 

	Болд – Ямар хачирхалтай явдал вэ! Яг зүүд шиг юм аа. Тэгэхлээр та хоёр маань надтай хамт хоригдож байхдаа намайг хамгаалсан гурван ахын хоёр нь мөн байна шүү дээ. Жаргал ах аа, Төрбат ах аа та хоёр муу дүүгээ уучлаарай өдий болтол та хоёрыгоо таниагүйд. 

	 

	Г. Зах Төрбат – Зүгээрээ миний дүү! Ингэхэд чамайг энэ муу дотуур тамиртай Жагаа яаж мэдсэн нь их сонин байна. (инээмсэглэнэ). 

	 

	Зах. Жаргал – Тэр өглөө би Болдыг өвөр дээрээ аван хэвтүүлж байсныг минь санаж байна уу?

	 

	Г. Зах Төрбат – Өчигдөр болоод өнгөрсөн юм шиг тод сайн санаж байна!

	 

	Болд – Би ч бас!

	 

	Зах. Жаргал – Би тэр л үед Болдын хүзүүн дээрх сонин мэнгийг нь олж харсан юм. 

	 

	Г. Зах. Төрбат – Тэгээд яаж энэ удаад Болдыг гэж танив даа?

	 

	Зах. Жаргал – 5 жилийн өмнө үйлдвэр дээр гарсан ослын маргааш нь Болд миний өрөөний үүдний өрөөнд унтаж байхад нь би таарахдаа мэнгийг нь олж хараад таньсан шүү. 

	 

	Г. Зах Төрбат – Үнэхээр муухай хумсаа нуусан дотуур тамиртай хүн шүү! Найзаасаа тэгээд бүхэл бүтэн 5 жил нуугаад байх даа яах вэ дээ! Гомдмоор юм. 

	 

	Зах. Жаргал – Чи л Болдыг ажлаас нь хөөе, баръя гээд хүн айлгаад байдаг биз дээ!  (Инээнэ). 

	 

	Болд – Би тэр өдөр та гурвыг бараг огт танихгүй нэг хулгайч хүүхдийг хамгаалан өөрсдийгөө хэрэгт хийхийг хараад,  хүний сэтгэлийн сайхныг мэдэрснээс гадна өмнөх орой нь та гурав үнэхээр миний төлөө сургаал айлдсаныг ойлгоод дагахаар шийдсэн юм. 

	 

	Ц. Х. Дорж – Тийм ээ! Тэр өдөр би бас үнэхээр их зүйлийг ойлгоод буруу замаар будаа тээж яваагаа мэдсэн шүү. 

	 

	Г. Зах. Төрбат – За хэдүүлээ энэ хундагыг 2 жилийн өмнө өөд болсон Амраа найзынхаа төлөө барьцгаая! (Хундагатай архи ууна). 

	 

	Болд - Яасан харамсалтай зүйл бол оо вэ! ( их л харамссан харагдана). 

	 

	Цэрмаа - Та бүхэн миний хүүг засаж зөв замд оруулсан буянтнууд юм байна шүү дээ! Та бүхэндээ маш их баярлалаа! ( нүдэнд нь нулимс гүйлгэнэ). 

	 

	Готов - Намайг алдаж онож явах үед хүүд минь төрсөн ах шиг нь хандаж хайраар шагнасан та бүхэндээ мэхийн ёсолж баярласнаа илэрхийлье!

	 

	Жүжиг төгсөв

	 

	 2021-4 -10. 

	 

	

	 

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

